MASKARATA
Ta’ Guze® CHETCUTI

Qeghdin tarawni l-lum b’dil-maskra £wicéi
infaqqa’ d-dahk kull hin,

Zghazagh idura mieghi, u bi thbissima
jistidnuni ghaz-zfin,

U maghhom nizfen f'sakra ta’ tgawdija,
f’milja ta’ hena w ferh,

Mal-qiegha tleqq nithandlu, lkoll mitlufa
f'mewga ta' qbiz bla serh.

Imma intom — intom li qed tizfnu mieghi
1ili ma tafunix,

Thajti hlief bahar ta’ tigrib u dwejjaq
aktar minn hekk m’ghandix.

Twelidt £’ghaks kbir — kif kienet tghidli ommi —
fil-ghaks kont ¢hoddm mith,

Donnha n-Natura riedet li tahqarni
sa mill-hin 1i twelids,

Missieri miet, ma niftakrux u 'l ommi
tliftha, kont ghadui tfal,

Garrabt kalvarju shih, u ghixt filfaqar,
wahdi, bla raj, bla dar.

U ghax kont fgira, hadd ma ried jaf bija,
hafna batejt u nhqart,

Rajt jiem u ljieli twal ta’ gub u niket,
gie 1i rqadt barra, fl-art.

Il-lum ged nizfen maghkom, zghazagh hienja,
u t-tfal fi qtajja’ qtajja’

Isejbu “*Maskarata! Maskarata!”’
u jigru tkoll warajja.

Halluhom dawk it-tfal helwin, ferhana
idure w jagbzu mieghi

Qed ifakkruni f'dak iz-zmien ta’ hajti
meta kelli t-tfal tieghi,

Qed ifakkruni f’IKarmen u fToninu
iduru t-tnejn flimkien.

Id-dar hienja bl-aghjat u bil-loghob taghhom,
u maghhom nilghab jien,

1l-Hajja tatni dawk it-tfal biex tfawwar
il-kaléi ta” l-imrar:

Ghadni narahom, mimlila hajja. u f’dagqa
it-tnejn, mejtin go sptar,

Halluhom dawk it-tfal helwin ferhana,
iduru w jagbZu mieghi, '

Qed ifakkruni f’dak iz-zmien ta’ hajti
meta kelli t-tfal tieght,



70

To-Mavr1

Il-lum tarawni nidhak : fitbxu £'qalbi,
ghandi storja ta’ dmugh.
Il-misterju tal-wahx, tal-hqir u l-biki
hawn, go sidri, merfugh.

Dil-maskra li ged fidhak qieghda tghatti
l-imrar ta’ hajja shiha,

Il-lum il-ghid tal-bluha : nizfnu mad-daqqga
tal-vjolini ferrieha,

U bhall-bziezaq kull lewn li fuq irjusna
ged jittajru w jinfaqghu,

Hekk abna f’dan iz-zfin ta’ hajja fiergha
Fl-abbiss tal-Mewt ged naqghu.

